
Lendi 23 septanm 2024
Not pou Lapreés
Oganizasyon Péep k ap Lite (OPL) kondane ak tout fos i zak politik koken ki kreye ensidan
diplomatik ki te pouse Prezidan Konsey Prezidansyel Tranzisyon, Edgard Leblanc Fils,
anile vwayaj li Etazini pou patisipe nan 79¢m Asanbke jeneral Nasyon Zini an. Delegasyon
Ayisyén nan pat gen dwa rive Etazini san prezans Prezidan an nan tét li kom chef Leta pou
reprezante Ayiti menm si Premye minis lan li menm tou gen wol poul jwe nan delegasyon
an.
Evenman malere sa anplil moun rele ensidan diplomatik, se yon mannev politik grav ki
kontré ak vizyon tranzisyon an ki defini nan ako 3 avril la. OPL kw¢ pozisyon Prezidan
Edgard Leblanc te pran samdi 21 sektanm nan, se yon dezisyon korék ki reflete karakte 1
ak pesonalite 1. OPL kwe tou se Prezidan an ki gen dwa ekzese atribisyon prezidansyél yo
ansanm ak 10t Konseye Prezidan yo. Lap mande KPT a ak tout gouvénman an pou yo poze
zak ki kadre ak ako 3 avril la, ajanda ki defini pou chak otorite ki nan pouvwa a. Divizyon,
entrig ak kou ba politik pap rezoud pwoblém ensekirite ni reyalize konferans nasyonal ak
refom Konstitisyon ki dwe mennen nou nan eleksyon.
OPL pran not, KPT a ak gouvéman an nonmen yon Konsey Elektoral pwovizwa 7 manm
pou mete machin elektoral la an mach. OPL ap mande pou konplete KEP a san pédi tan
yon fason pou gen konfyans ki tabli nan mitan pati politik yo ak popilasyon an sou zafe
eleksyon.
OPL ap raple KPT a ak gouvéman an, se selman I¢ sekirire blayi sou tout teritwa a
kondisyon ap reyini pou lanse pwosesis elektoral ki ka reyisi. L¢ a rive pou tout gran wout
yo louvri pou transpo, soti nan Lweés pou ale nan Sid, soti nan Lwes pou ale nan No. Leta
dwe make prezans li nan fé Lapolis ak Lame Dayiti kanpe nan tout kwen peyi a pou lavi
ka repran.
OPL ap raple tou, Estabilite politik dwe sel priyorite ki ka pémét tranzisyon an reyisi. Se
avek tet fret n ap rive kreye | pandan n ap evite tout eskandal. Ako 3 avril la se baz
tranzisyon an, se gid la k ap pemet nou jwen antant sou tout aksyon nou gen poun poze nan
kad tranzisyon an.
Demen, se va yon 1ot peyi! i

